
7  Е 079-2019 Ереже. Профессор-оқытушылар құрамын аттестаттау орнына ЕНГІЗІЛДІ

Осы Ережені «А.Байтұрсынов атындағы Қостанай өңірлік университеті» КеАҚ ректорының рұқсатынсыз толық немесе ішінара басып шығаруға, көшіруге және таратуға болмайды.
©А.Байтұрсынов атындағы Қостанай

     Б қосымшасы Аттестаттауға жататын профессор-оқытушылар құрамы қатарынан қызметкерге арналған аттестаттау парағының нысаны 
13
1 Қолдану саласы
1. Профессор-оқытушылар құрамын аттестаттау туралы ереже (бұдан әрі – Ереже) А.Байтұрсынов атындағы Қостанай өңірлік университетінің профессор-оқытушылар құрамын аттестаттау тәртібі мен шарттарын айқындайды.  
2. Бұл құжат «А.Байтұрсынов атындағы Қостанай өңірлік университеті» КеАҚ-ның нормативтік-анықтамалық құжаттамасының бөлігі болып табылады және университеттің барлық құрылымдық бөлімшелерінде орындауға міндетті. 
2 тарау. Нормативтік сілтемелер
3. Бұл ереже келесі нормативтік құжаттарға сәйкес әзірленді: 
1) 2015 жылғы 23 қарашадағы Қазақстан Республикасының Еңбек кодексі (2021 жылғы 30 желтоқсандағы өзгертулер мен толықтырулар); 
2) 2007 жылғы 27 шілдедегі №319-Ш «Білім туралы» Қазақстан Республикасының Заңы (2022 жылғы 01 қаңтардағы өзгертулер мен толықтырулар); 
3)  2019 жылғы 27 желтоқсандағы №293-VI «Педагог мәртебесі туралы» Қазақстан Республикасының Заңы; 
4) Қазақстан Республикасы Білім және ғылым министрінің 2018 жылғы 30 қазандағы №595  бұйрығымен бекітілген жоғары және (немесе) жоғары оқу орнынан кейінгі білім беру ұйымдары қызметінің типтік қағидалары; 

5) Қазақстан Республикасы Білім және ғылым министрінің 2015 жылғы 17 маусымдағы №391 «Білім беру қызметіне қойылатын біліктілік талаптарын және оларға сәйкестікті растайтын құжаттар тізбесін бекіту туралы» бұйрығы;
6)  «Оқу-әдістемелік және ғылыми-әдістемелік жұмысты ұйымдастыру және жүзеге асыру ережесін бекіту туралы» Қазақстан Республикасы Білім және ғылым министрінің 2007 жылғы 29 қарашадағы №583 бұйрығы; 
7) «Запастағы офицерлер мен запастағы сержанттардың бағдарламалары бойынша әскери дайындықтан өту қағидаларын бекіту туралы» Қазақстан Республикасы Қорғаныс министрінің 2017 жылғы 24 шілдедегі №375 бұйрығы;
8) «А.Байтұрсынов атындағы Қостанай өңірлік университеті» КеАҚ жарғысы. Қазақстан Республикасы Қаржы министрлігі Мемлекеттік мүлік және жекешелендіру комитеті төрағасының 2020 жылғы 5 маусымдағы  №350 бұйрығымен бекітілді және қолданысқа енгізілді;

9) ҰС 067-2022 Ұйым стандарты. Профессор-оқытушылар құрамы лауазымдарының біліктілік сипаттамалары;
10) ҚП 003-2020 Құжатталған процедура. Құжаттамаларды басқару;
11) ҰС 004-2020 Ұйым стандарты. Іс жүргізу. 

3 тарау.  Белгілер мен қысқартулар
4. Осы Ережеде мынадай қысқартулар қолданылады: 

1) Университет - «А.Байтұрсынов атындағы Қостанай өңірлік университеті» коммерциялық емес акционерлік қоғамы;
2) ҚР ЕК – Қазақстан Республикасының Еңбек Кодексі;

3) ПОҚ – профессор-оқытушылар құрамы;

4) ОЖЖЖ – оқытушының жеке жұмыс жоспары;
5) РОӘК – республикалық оқу-әдістемелік кеңес;

6) ҒЗЖ – ғылыми-зерттеу жұмысы;

7) МҰҒТСО – мемлекеттік ұлттық ғылыми-техникалық сараптама орталығы;
8) БҒСБК – Қазастан Республикасы Білім және ғылм министрлігінің Білім және ғылым саласындағы бақылау бойынша комитеті;
9) ПЖБ – персоналмен жұмыс жасау басқармасы.

4 тарау. Жауапкершілік және өкілеттілік 
5. Осы Ережені университеттің Басқарма төрағасы-ректорының бұйрығымен бекітіледі. 

6. Осы Ереженің талаптарын орындау бойынша іс-шараларды ұйымдастыру және үйлестіру және түпкілікті нәтижелердің сапасы үшін жауапкершілік университет қызметінің әрбір нақты кезеңін іске асыруға қатысушылар болып табылатын құрылымдық бөлімшелердің басшыларына жүктеледі. 
5 тарау.  Жалпы ережелер
7. ПОҚ аттестаттау - оның кәсіби және біліктілік деңгейін анықтау бойынша мерзімді жүзеге асырылатын рәсім. 
         8. Аттестацияның негізгі мақсаты болып табылады:
         1) қызметкер құзыретіне сәйкес лауазымды белгілеу және бекіту үшін қойылатын біліктілік талаптарына сәйкестік деңгейін анықтау; 

2) қызметкердің жеке жетістіктерін жобалау үшін қызметтің мотивациялық саласын кеңейту. 

9. Аттестаттаудың негізгі міндеттері болып табылады:

1) Университеттің кадрлық резервін қалыптастыру;
2) ПОҚ-ның қызметтік іс-әрекетіне байланысты мемлекеттік білім беру, ғылыми-техникалық саясатта айқындалатын міндеттерді іске асыруға жеке-кәсіптік дайындығын арттыру;

10. Қызметкерлерді аттестаттаудың негізгі қағидалары болып табылады: 
1) ашықтық;

2) алқалылық;

3) жүйелілік;

4) объективтілік.

11. Аттестаттау кезінде бағалаудың негізгі критерийі қызметкердің өзіне жүктелген міндеттерді орындау қабілеті болып табылады.
12.Аттестаттауға профессорлар-оқытушылар құрамы қатарынан университеттің барлық штаттық қызметкерлері жатады (төмендегілерді қоспағанда):
1) жүкті әйелдер;

2) жүктілігі және босануы бойынша демалыста жүрген әйелдер;

3) бала күтіміне бойынша демалыста жүрген әйелдер (бала күтіміне бойынша демалыстан шыққан соң, алты айдан кейін аттестатталады);

4) қоса атқару немесе қос қызметтілік шарттарында жұмыс істейтін жұмыскерлер;
5) зейнетке шығуына кемінде 2 жыл қалған жағдайда, қызмкеткер өз еркімен педагогикалық қызметінің аяқталуы туралы (зейнеткерлік жасқа жетуіне байланысты) жазбаша өтініш жазады. Зейнеткерлік жасқа жеткеннен кейін педагогикалық қызметін жалғастырғысы келген қызметкерлер осы Ережеге сәйкес аттестаттаудан өтуге міндетті;

6) аттестаттау кезінде алты айдан аз жұмыс істеген қызметкерлер;

7) докторантураны, магистратураны бітіргеннен кейін бір жылдан аз жұмыс істегендер PhD докторлары, магистрлері;
8) ұзақ емделіп жатқан қызметкерлер (жұмыс басталғаннан кейін алты айдан ерте емес).
13. Аттестаттау осы Ережеде белгіленген аттестаттау талаптарына сәйкес жоспарлы түрде (бекітілген кестеге сәйкес) және жоспардан тыс тәртіппен өткізіледі.
14. Жоспарлы аттестаттау конкурс қорытындысы бойынша жұмысқа қабылданған ПОҚ үшін еңбек шартын одан әрі ұзарту мақсатында конкурс бойынша сайлау мерзімі аяқталғанға дейін 2 ай бұрын өткізіледі. 
15. ПОҚ-ны жоспардан тыс аттестаттау профессор-оқытушылар құрамы лауазымдарының біліктілік сипаттамаларына сәйкес бекітілген жаңа редакциядағы ПОҚ лауазымдарына қойылатын біліктілік талаптары өзгерген, сондай-ақ Профессор-оқытушылар құрамының қызметін жоспарлау, оқытушылар мен кафедралардың рейтингі Ережесіне сәйкес педагогикалық жүктеме нормативі орындалмаған жағдайда өткізіледі.
16. ПОҚ жұмысқа қабылданған күнінен әрбір бес жыл өткен сайын аттестаттаудан өтеді. Бұл ретте аттестаттау көрсетілген мерзім басталған күннен бастап 10 айдан кешіктірілмей өткізіледі.
17. ПОҚ аттестаттауы қызметкердің есепті кезеңдегі қызметі туралы талдамалық материалдарды, кафедралардың, институттардың ПОҚ рейтингісінің қорытындыларын зерделеу негізінде жүргізіледі.
6 тарау. Аттестаттауға дайындықты ұйымдастыру
18. Аттестаттауға дайындық процесін университет ректорының тапсырмасы бойынша персоналмен жұмыс жасау басқармасы ұйымдастырады және келесі іс-шараларды өткізеді:

1) Аттестаттауға жататын ПОҚ тізімін құру;

2) Аттестаттауды өткізу кестесін әзірлеу;

3) Аттестаттау комиссиясы құрамын анықтау;

4) Аттестаттауды өткізу туралы бұйрық шығару;

5) Аттестатталушыға қажетті құжаттарды дайындау.

19. Персоналмен жұмыс жасау басқармасы ПОҚ қатарынан аттестаттауға жататын қызметкерлерді анықтайды.

20. Аттестаттауды өткізу туралы шешім, аттестатталатын тұлғалардың тізімі, аттестаттауды өткізу кестесі және аттестаттау комиссиясының құрамы персоналмен жұмыс жасау басқармасының ұсынуы бойынша Басқарма төрағасының - Университет ректорының бұйрығымен бекітіледі.
21. Аттестаттауды өткізу үшін университет ректорының бұйрығымен құрамында төраға, төрағаның орынбасары және мүшелері бар аттестаттау комиссиясы (бұдан әрі – Комиссия) бекітіледі. Осы бұйрықпен персоналмен жұмыс жасау басқармасы қызметкерлерінің ішінен Комиссия хатшысына кандидатураны персоналмен жұмыс жасау басқармасы бастығы айқындайды және бекітеді.
22. Аттестаттау комиссиясының сандық құрамы - тақ санды құрайтын, кемінде бес адам болуы керек. Аттестаттау комиссиясының құрамына әртүрлі бөлімшелердің, оның ішінде персоналмен жұмыс жасау басқармасының, академиялық мәселелер жөніндегі департаменттің, әкімшілік-құқықтық жұмыс басқармасының басшылары, ұйым қызметкерлері, кәсіподақ комитетінің өкілі, сондай-ақ өзге де қызметкерлер кіреді.
23. Аттестаттау комиссиясының төрағасы оның қызметіне басшылық жасайды, отырыстарда төрағалық етеді, жұмысын жоспарлайды, жалпы бақылауды жүзеге асырады және ол өзі қабылдайтын шешімдер үшін жауапты болады.
24. Аттестаттау комиссиясының хатшысы техникалық қызмет көрсетуді жүзеге асырады және аттестаттау комиссиясының жұмыс істеуін қамтамасыз етеді, комиссия отырысына қажетті құжаттар мен тиісті материалдарды дайындайды, комиссия отырыстарының хаттамаларын ресімдейді. Хатшы дауыс беруге қатыспайды.
25.Отырыстарды өткізу барысында аттестаттау комиссиясының қатыспаған мүшелерін алмастыруға жол берілмейді.
26. Аттестаттау комиссиясының мүшелері аттестаттаудан жалпы негіздерде өтеді. Бұл ретте аттестатталушы өз кандидатурасын қарау кезінде дауыс беруге қатыспайды.
27. Персоналмен жұмыс жасау басқармасы аттестаттауды өткізу мерзімі туралы оны өткізу басталғанға дейін күнтізбелік 15 күннен кешіктірмей қызметкерлерді жазбаша түрде хабардар етеді.
28. Аттестатталушы қызмкеткер жұмыс істейтін кафедраның меңгерушісі (институт директоры) аттестатталушының кәсіби, жеке қасиеттері мен қызметтік іс-әрекеті нәтижелеріне негізделген, объективті бағасын қамтитын дәлелді қорытынды (сипаттаманы) (А Қосымшасы) ресімдейді.
29. Аттестатталушы қызметкер кафедра отырысында педагогикалық жүктеменің барлық түрлері (оқу, оқу-әдістемелік, ғылыми-зерттеу, тәрбие және басқа да жұмыс түрлері) бойынша соңғы бес жылдағы қызмет нәтижелері туралы есеп береді.
30. Аттестаттауға жататын қызметкер аттестаттау комиссиясының отырысына дейін 10 күннен кешіктірілмей дәлелді қорытынды (сипаттамамен) танысып, қол қояды.
Кафедра меңгерушісі 3 күн ішінде персоналмен жұмыс жасау басқармасына дәлелді қорытынды (сипаттаманы) (атқаратын лауазымына қойылатын біліктілік талаптарына сәйкестігін растайтын құжаттармен (жұмыс өтілі туралы құжаттар, соңғы 5 жылдағы оқытылатын пәндер бейіні бойынша біліктілікті арттыру сертификаттары және т.б.) жібереді. Дәлелді қорытынды (сипаттамамен) бірге қызметкер ғылым және жоғары оқу орнынан кейінгі білім департаменті куәландырған соңғы 5 жылдағы ғылыми жұмыстардың тізімін және академиялық жұмыс басқармасы куәландырған оқу және оқу-әдістемелік құралдардың тізімін ұсынады.
31. Персоналмен жұмыс жасау басқармасы аттестатталушыға осы Ереженің Б қосымшасына сәйкес нысан бойынша аттестаттау парағын ресімдейді.
32. Персоналмен жұмыс жасау басқармасы жиналған аттестаттау материалдарын аттестаттау комиссиясының отырысына дейін 3 жұмыс күні ішінде жібереді.
7 тарау. Аттестаттауды өткізу

33. Аттестаттау әңгімелесу түрінде өтеді. Аттестаттау комиссиясының отырысына кемінде 2-3 комиссия мүшелері қатысқан жағдайда, заңды деп есептеле береді.
34. Кафедра/орталық бойынша тиісті лауазымдары  мына үш шартты орындаған жағдайда, қызметкер аттестатталған болып саналады:
1) аттестатталушының кафедрада/орталықта атқаратын лауазымы бойынша профессор-оқытушылар құрамы лауазымдарының біліктілік сипаттамасының ҰС талаптарына сәйкестігі;
2) аттестатталушы қызметкердің жоғары немесе жоғары оқу орнынан кейінгі білімінің, ғылыми дәрежесінің немесе ғылыми атағының кафедра және оқытылатын пәндер бейініне сәйкестігі;
3) оқытушы аттестаттау кезеңі бойынша барлық жұмыс түрлерін, яғни  педагогикалық жүктемені университетте белгіленген ПОҚ жұмысы көлемінің ең төменгі нормативтік көрсеткішінен төмен емес мөлшерлеменің шамасына сәйкес (ОЖБ-ны орындау туралы есептер бойынша) жалпы көлемде орындауы (1500 сағат).

35. Аттестаттау комиссиясы ұсынылған материалдарды зерделегеннен және аттестатталушымен әңгімелескеннен кейін мынадай шешімдердің бірін қабылдайды:

1) атқаратын лауазымына сәйкес келеді; 

2) атқаратын лауазымына сәйкес келмейді.
36. Аттестаттау комиссиясының шешімі 2/3 комиссия мүшелерінің қатысуымен ашық дауыс беру арқылы қабылданады. 
37. Дауыс беру нәтижелері отырысқа қатысқан аттестаттау комиссиясы мүшелерінің көпшілік даусымен айқындалады. Дауыстар тең бөлінген жағдайда төрағаның дауысы шешуші болып табылады. 
38. Аттестаттау комиссиясының шешімі хаттамамен ресімделеді, оған аттестаттау комиссиясының отырысына қатысқан комиссия төрағасы, мүшелері мен хатшысы қол қояды. 

39. Аттестаттау комиссиясы мүшелерінің ерекше пікір білдіруге құқығы бар, пікір жазбаша нысанда баяндалады және Комиссияның хаттамасына қоса беріледі
40. Аттестаттау комиссиясы  қызметкердің кәсіби қызметін жетілдіру,  оның біліктілігін арттыру немесе тиісті білім алу қажеттілігі туралы және басқа да ұсыныстар беруге құқылы. Сондай-ақ бұл ұсыныстардың орындалуы кафедра меңгерушісінің бақылауында болады.
41. Аттестатталатын тұлға дәлелді себептермен комиссия отырысына келмеген жағдайда немесе еңбек демалысында болған жағдайда қызметкердің жазбаша өтініші бойынша аттесттау кейінгі қалдырылады. 
42. Дәлелді себеп болып табылады:
1) қызметкердің еңбекке уақытша жарамсыздығы;

2) қызметтік іссапарда, қаладан тыс оқуда (тағылымдамада) болу;
3) демалыста болу.

43. Аттестатталушы аттестаттау комиссиясының шешімімен 15 жұмыс күніне дейінгі мерзімде танысады.
44. Аттестаттау комиссиясының «атқаратын лауазымына сәйкес еместігі» туралы шешім қабылдауы аттестаттаудың теріс нәтижесі және ҚР Еңбек кодексінің белгіленген нормаларына сәйкес еңбек шартын бұзу үшін негіз болып табылады.

45. Аттестаттау комиссиясының шешімдері 15 жұмыс күнге дейінгі мерзімде Басқарма Төрағасы - университет ректорының бұйрығымен бекітіледі. Аттестаттау комиссиясының бекітілген шешімдері қызметкерлердің аттестаттау парақтарына енгізіледі.
46. Аттестаттаудан өткен қызметкердің аттестаттау парағы және дәлелді қорытынды (сипаттамасы) қызметкердің жеке іс құжаттарында сақталады.
8 тарау. Аттестаттау комиссиясының шешіміне шағымдану
47. Қызметкерлер (ПОҚ қатарынан) аттестаттау комиссиясының шешімімен келіспеген жағдайда, аттестаттау комиссиясының шешіміне Қазақстан Республикасының заңнамасында белгіленген тәртіппен шағым жасауға құқылы.

48. Осы ереженің бұзылғаны анықталған жағдайда университет ректоры бұйрықтың күшін жоюға және қайта аттестаттауды тағайындауға құқылы.
9 тарау. Келісу және тарату
49. Осы Ереженің жобасын кіріспеде көрсетілген сарапшыларға таратуды әзірлеушілер жүзеге асырады.
50. Осы Ережені бекіту академиялық мәселелер жөніндегі проректормен, ғылыми-инновациялық және халықаралық дамыту проректорымен, Стратегия және білім сапасы мониторингі бөлімінің бастығымен, құқықтық және құжаттамалық қамтамасыз ету басқармасының бастығымен жүзеге асырылады және «Келісу парағы» ресімделіп, құжаттың түпнұсқасымен сақталады

51. Осы Ереженің жұмыс даналары барлық проректорларға, институт директорларына, кафедра, ТДО меңгерушілеріне, оқу құрылымдық бөлімшелерінің басшыларына жіберіледі.
А қосымшасы
Н.3-28 (а)
Аттестаттауға жататын профессор-оқытушылар құрамы қатарынан жұмыс істейтін қызметкерге дәлелді қорытынды (сипаттама)
__________________________________________________________________

(аттестатталушының толық аты –жөні, ілік септігінде)

__________________________________________________________________

(құрылымдық бөлімше атауы)
                                                                            туған жылы, 

                                                                            ұлты,

                                                                            білімі
Аты-жөні  университетте  _________  жылдан бастап, лауазымда 
________________________________________________жыл жұмыс істейді
                                           (қазіргі лауазымы)   
Сипаттама келесілерді қамтуы керек: 

- аттестатталған кезеңдегі қызметкердің кәсіби қызметінің нәтижелері (лауазымдық нұсқаулыққа сәйкес орындалатын міндеттердің ауқымын, аттестатталатын кезеңдегі басым бағыттарды, оларды орындаудың сапасы мен нәтижелілігін, жетістіктерін, жұмысындағы кемшіліктерді сипаттау, сондай-ақ дәлелді қорытынды (сипаттама) оқу процесінде инновациялық оқыту технологияларын пайдалану туралы, ашық сабақтар өткізу туралы, басқа оқытушылардың сабақтарына қатысу  нәтижелері бойынша бағалауды көрсете отырып, іс-шаралар өткізу туралы ақпаратты қамтуы тиіс; білім алушылары туралы: олимпиада, конкурс, конференция және түрлі жарстар жеңімпаздары, барлық оқытылатын пәндер бойынша соңғы оқу жылындағы күндізгі оқу нысанында білім алушылардың үлгерімінің орташа балын көрсете отырып, оқушылардың үлгерімі туралы атап көрсету; тәрбие жұмысын ұйымдастыру және қатысу туралы; ғылыми бағдарламалардың орындалуы туралы; ғылыми-педагогикалық кадрларды даярлау туралы; университет өміріне, қоғамдық қызметке және қоғамдық жұмыстарға қатысу туралы);

2)  біліктілік, құзыреттілік, кәсібилік деңгейі; 

3) орындаушылық тәртібі;
4) аттестатталатын тұлғаның лауазымға (лауазым атауы) ПОҚ лауазымдарының біліктілік сипаттамалары 067-2022 ҰС-на сәйкестігі (функционалдық міндеттерді орындау - жалпы қорытынды, сондай – ақ базалық жоғары немесе жоғары оқу орнынан кейінгі білімінің, тиісті бейіндегі ғылыми дәрежесінің және педагогикалық немесе басшы лауазымдардағы жұмыс өтілінің болуы-жылдар санын көрсету); соңғы 5 жылда оқытылатын пәндер бейіні бойынша біліктілікті арттыру сертификаттарының болуы, ғылым және жоғары оқу орнынан кейінгі білім департаменті куәландырған соңғы 5 жылдағы ғылыми жұмыстар тізімдерінің болуы, оқу және оқу-әдістемелік құралдар тізімі, академиялық жұмыс жөніндегі басқармамен расталған және т. б);
5) Аттестаттау баллдарының есебі
	Көрсеткіш
	Сапа немесе сандық көрсеткіш негіздері

	Жылдар бойынша жеке жұмыс жоспарын орындау туралы ақпарат (рейтинг мәні, иә/жоқ)
	202_ - 202_ оқу жылы. ОР – иә/жоқ



6) жалпы қорытынды, негізгі ескертулер;
7) кәсіби өнімділікті арттыру бойынша ұсыныстар.
Қорытынды
_______________
           (Аты-жөні)                   лауазымы (лауазымы атауы) талаптарына сәйкес келеді/сәйкес емес, ____ жыл мерзімге (көрсетілсін) атқарып жатқан лауазымы бойынша аттестациядан өту ұсынылады/ қазіргі атқаратын лауазымы бойынша аттестациядан өтпеу ұсынылады. 
Дәлелді қорытынды (сипаттама) 20__   жылғы «___»_________ (№ ___ хаттама )  _____________кафедрасының отырысында қаралды және  

                             (кафедраның атауы)

аттестаттаудан өтуге берілді

Директор _____________________        _______________     Аты, тегі
                                           (институт атауы)                                                                қолы
«___» ____________20___ж.    

Кафедра/орталық 

меңгерушісі                       ___________         ____________     Аты, тегі
                                                                              (наименование кафедры/центром)                   подпись
         «___» ____________20___ж.                                                                                                    
Таныстым                                        _______________                Аты, тегі
                                                                      қолы
«___» ___________20___ж.    
Б қосымшасы
  Н.3-24 (а)
Аттестаттауға жататын профессор-оқытушылар құрамы қатарынан жұмыс істейтін қызметкердің аттестаттау парағының нысаны

Аттестаттау  парағы
1. Тегі, аты, әкесінің аты
__________________________________________________________________

2. Туған жылы "___"_________  ___ж.

3. Білімі, ғылыми дәреже, ғылыми атағы

__________________________________________________________________

__________________________________________________________________

4.Атқаратын лауазымы және тағайындалған күні, кафедрасы _________________________________________________________
__________________________________________________________________

5. Ғылыми-педагогикалық жұмыс өтілі 
 ___________________________________________________________
6. Мамандығы бойынша тәжірибелік жұмыс өтілі____________________
7. Дәлелді қорытынды (сипаттамаға) сәйкес қызметкердің қызметін бағалау______________________________________________________________________________
__________________________________________________________________

__________________________________________________________________

8.Аттестаттау баллдарының есебі және аттестаттау комиссияның шешімі
	Көрсеткіш
	Сапа немесе сандық көрсеткіш негіздері

	Жылдар бойынша жеке жұмыс жоспарын орындау туралы ақпарат (рейтинг мәні, иә/жоқ)
	202_ - 202_ оқу жылы. ОР – иә/жоқ



9. Аттестаттау комиссия мүшелерінің ұсыныстары мен ескертулері: _________________________________________________________________
_________________________________________________________________


10. Аттестатталушының пікірі: 

___________________________________________________________________________________________________________________________________
11. Отырыста ____аттестаттау комиссия мүшесі қатысты

12. Дауыс беру нәтижелері бойынша аттестатталушының қызметін бағалау:

1) атқаратын лауазымына сәйкес (дауыс саны) __________;
2) атқаратын лауазымына сәйкес келмейді (дауыс саны) _________;

13. Аттестаттау комиссияның шешімі (аттестатталды/аттестатталған жоқ)
14. Аттестаттау комиссиясының ұсыныстары (олар берілген себептерді көрсете отырып)______________________________________________________
Аттестаттау комиссиясының төрағасы: __________________________

(қолы)
Аттестаттау комиссиясының хатшысы:  ______________  
                            (қолы)

Аттестаттау комиссиясының мүшелері:  ______________  
                                                                                        (қолы)                                                   
                                                                              ______________  
                                                                                         (қолы)
Аттестация өткізу күні "___" __________ 20___ж.

Аттестаттау парағымен таныстым:___________________________
                                                                           (жұмыскердің қолы және күні)
Мөр орны
ПЖБ

